2016 жылдың 21-22 қараша күндері Астана қаласының  Бейбітшілік және келісім сарайында Қазақстан Республикасының Тәуелсіздігіне 25 жыл толуы мен БҰҰ балалар қорының (ЮНИСЕФ) 70 жылдық мерейтойына арналған «Балаға мейрімді Казақстан» атты Халықаралық конференция өтті. 

Конференцияның мақсаты – халықаралық стандарттарға сәйкес, балалар құқығын қамтамасыз етудегі өзекті сауалдар бойынша халықаралық, ұлттық, үкіметтік емес, қоғамдық ұйымдардың күшін біріктіру және сындарлы диалог жүргізу үшін платформаны одан әрі дамыту және жетілдіру.
Ұйымдастырушылар: Қазақстан Республикасы Парламентінің Мәжілісі, Қазақстан Республикасы Балалар құқығы жөніндегі Уәкіл, Қазақстан Республикасы Білім және ғылым министрлігі, БҰҰ Балалар қорының (ЮНИСЕФ) Қазақстандағы өкілдігі, Еуропалық Одақтың Қазақстандағы өкілдігі. 

Конференцияның ұйымдастыруына барлық орталық мемлекеттік органдар, бизнестік құрылымдар, үкіметтік емес ұйымдар, БҰҰ Балалар қорының (ЮНИСЕФ) Қазақстандағы өкілі және т.басқалар атсалысты.  
Конференцияға алыс және жақын шет елден 1000-нан аса қатысушы келді, оның ішінде балалар омбудсмендері де бар, сондай ақ балалар мен жастардың қоғамдық ұйымдары да белсенділік танытты. 

Әлеуметтік-мәдени даму комитеті Конференцияда 4 диалогтік алаңға басшылық етті.

№7 ДИАЛОГ АЛАҢЫ
ПАТРИОТТЫҚ ТӘРБИЕЛЕУ ЖӘНЕ БАЛАЛАР МЕН ЖАСТАРДЫҢ МӘДЕНИЕТІҢ ҚАЛЫПТАСТЫРУ

Модератор: Гүлнар Мұстахымқызы Иксанова, ҚР Парламенті Мәжілісі Әлеуметтік-мәдени даму комитетінің төрайымы
Қосымша модератор: Әлия Мұратқызы Сәрсекеева, «Казақстан жастарының конгрессі» Заң тұлғалары бірлестігі атқарушы директорының орынбасары

Алаң жұмысына Мәжіліс депутаттары, мемлекеттік және жергілікті органдардың, үкіметтік емес ұйымдардың, балалар мен жастар ұйымдарының, БАҚ-ның өкілдері қатысты.

Балалар мен жастарды патриоттық тәрбиелеу жөнінде Мәжіліс депутаттары Б.Смағұл, О.В. Шишигина, қоғам қайраткері А.З. Смайыл, ҚР Білім және ғылым вице-министрі Б.А.Асылова, «SOS Қазақстанның Балалар ауылы» Корпоративтік Қоры өкілінің баяндамалары тыңдалды.

Әзербайжан Республикасы Адам құқықтары жөніндегі Уәкіл офисының кеңесшісі Н.Агаева Әзербайжандағы волонтерлық ұйымдар қызметінің тәжірибесімен бөлісті, «SOS Қазақстанның Балалар ауылы» Корпоративтік Қорының өкілі «Мәнгілік Ел» патриоттық Жалпыұлттық патриоттық идеясы шеңберінде, балаларды рухани – адамгершілік құндылықтарға тәрбиелеу жөнінде айтты, «ikerim.kz» Ақпараттық порталдың бас редакторы А.А.Мүкей балаларға теріс ықпал  ететін Интернет-сайттар бойынша мониторинг өткізгені туралы ақпаратпен бөлісті, «Samruk Kazyna Trust» Корпоративтік Қоры Сараптама-консультациялық кеңесінің Төрайымы А.Н. Хаматдинова отбасында патриоттық тәрбиелеу институтын дамыту мәселелерін көтерді, Социологтар мен саясаттанушылар қауымдастығы Басқармасының төрайымы, Социология академиясының академигі Б.Е.Бектұрғанова балалар құқықтарын қорғау саласында өткізіліп жатырған социологиялық зерттеулер туралы айтты, «Қазақ қызы» Мәдени-адамгершілігі бойынша тәрбие институты» Қоғамдық бірлестігінің Бастығы Ә.Қарақат өз бірлестігінің қызметі туралы егжей-тегжейлі айтып берді, «Назарбаев Зияткерлік мектебі» ДББҰ Білім беру саясаты және бағдарламалар департаменті директорының орынбасары Ж.Сүлейменова «Туған елге тағзым» өлкетанулық және зерттеу экспедициясы арқылы рухани – адамгершілік құндылықтарға тәрбиелеуді қалыптастыру жөніндегі Назарбаев мектебінің тәжірибесімен бөлісті, «Жас Ұлан» Республикалық Қоғамдық бірлестігінің төрайымы Д.Т.Сәдуақасова Бірыңғай балалар мен жасөспірімдер қозғалысының дамуы туралы айтты.


Балаларды патриоттық тәрбиелеудегі өзекті мәселелерді талқылау бойынша белсенді пікір алысу болды. Патриоттық тәрбие әлеуметтік бейімделудің біртұтас үрдісінің құрамдас бөлігі ретінде, балалардың өмірлік ұйғарымы мен тұлға ретінде қалыптасуы және жаңа мінездемелерді тауып алуы мен тиісінше оны шешуде жаңа тәсілдемелер керек  екенін қатысушылар баса айтты.

Диалог алаңының отырысының нәтижелері бойынша ұсыныс жобасы талқылынды.

№8 ДИАЛОГ АЛАҢЫ

БАЛАЛАР ЖӘНЕ БІЛІМ, МЕКТЕПК ДЕЙІНГІ ТӘРБИЕ, 

КӨҢІЛ КӨТЕРУ ЖӘНЕ МӘДЕНИ ІС-ШАРАЛАР

Модератор: Айгүл Қабдешқызы Нуркина, ҚР Парламенті Мәжілісінің депутаты, Әлеуметтік-мәдени даму комитетінің мүшесі

Қосымша модератор: Бибігүл Амангелдіқызы Асылова, ҚР білім және ғылым вице-министрі

Диалог алаңының жұмысына Мәжіліс депутаттары, ҚР білім және ғылым вице-министрі, мемлекеттік органдардың, өңірлік білім беру, ішкі саясат, денсаулық сақтау, жұмыспен қамтуды үйлестіру және әлеуметтік бағдарламалар, жастар саясаты, туризм және спорт басқармаларының өкілдері, Солтүстік Қазақстан облысының кәмелетке толмағандар ісі жөніндегі мамандандырылған ауданаралық сотының төрағасы, балалар үйлерінің және Ақмола облысының мінезінде ауытқушылықтары бар балаларға арналған мектеп-интернаттың директорлары, «ЮСИМАС» жобасының жетекшісі – «Асыл бала» Республикалық қауымдастығының қосымша құрылтайшысы, «НұрБолашақ» мектепке дейінгі ұйымдар одағының құрылтайшысы, Қазақстан мектепке дейінгі ұйымдар қауымдастығының президенті, ҮЕҰ және БАҚ өкілдері қатысты.

Диалог алаңы барысынды білім және ғылым вице-министрі Б.А.Асылова «Балалар және білім, мектепк дейінгі тәрбие, көңіл көтеру және мәдени іс-шаралар» деген тақырыпта сөз сөйледі; А.Красанова – Латвия Республикасы Омбудсмені Бюросының балалар құқығы жөніндегі аға заңгері, инклюзивті білім берудегі халықаралық тәжірибе тақырыбын ашты; Алматы облысының Текелі қаласының білім бөлімінің басшысы З.Игенбаева Алматы облысындағы білім беруді дамыту жөніндегі тәжірибесімен және ақпараттармен бөлісті; Назарбаев Университетінің Жоғары мектеп департаментінің инклюзивті білім беру жөніндегі сарапшысы М.Ц.Маккойел Қазақстандағы инклюзивті білім беруді дамытудағы талдау нәтижелерімен таныстырды.

Сондай-ақ диалог алаңына қатысқан басқа да қатысушылар сөз сөйлеп, мына мәселелерге: мемлекеттік және жекеше әріптестіктің Қазақстандық балалардың сапалы білім алуын қамтамасыз етуі, Қазақстандағы мектепке дейінгі білім беру жүйесін дамытудың перспективалары, балалардың тілек-мүдделеріне орай оқуына жағдай жасаудағы қазақстандық және халықаралық тәжірибе, баланың көңіл көтеру құқығын қамтамасыз ету және жеке тұлғасын дамыту секілді тақырыптарға тоқталып өтті.

Жалпы алғанда диалог алаңында білім беру саласындағы БҰҰ бала құқығы туралы Конвенциясының талаптарына сәйкес бала құқығын қорғаудың ұлттық моделін дамытудағы Қазақстан Республикасының тәжірибелері белсенді түрде көрсетілді және нақты ұсыныстар әзірленді.

Ұсыныстың мақсаты: білім беру саласындағы азаматтардың конституциялық құқықтары мен бостандығы және олардың мүдделеріне кепілдік беру және білім беру жүйесін жеке тұлғалардың, қоғамның және мемлекеттің талаптарына сәйкес келтіру.

№9 ДИАЛОГ АЛАҢЫ

БАЛА ЖӘНЕ ДЕНСАУЛЫҚ

Модератор: Жәмила Нүсіпжанқызы Нұрманбетова, ҚР Парламенті Мәжілісінің депутаты, Әлеуметтік-мәдени даму комитетінің мүшесі

Алаң жұмысына жұмысына Мәжіліс депутаттары, мемлекеттік және жергілікті органдардың, үкіметтік емес ұйымдардың өкілдері қатысты.

ҚР денсаулық сақтау және әлеуметтік даму министрлігінің Медициналық көмекті ұйымдастыру департаментінің директоры А.Ғ.Төлеуғалиева балаларға медициналық көмек көрсету мәселелері бойынша, жоғары технологиялық медициналық қызмет көрсетуді дамыту жөнінде, сауықтыру бойынша көмек көрсету, балалардың психологиялық денсаулығын қалыптастырудағы көрсетілетін көмекті жақсарту және скриннингтік бағдарламаларды жетілдіру жөнінде сөз сөйледі, сондай-ақ еліміздегі жасөспірімдер мен жастардың репродуктивті және жыныстық денсаулығын қорғау жөнінде сөйлеушілер болды.

Балалар мен жасөспірімдердің жыныстық және репродуктивті денсаулығы мәселелері бойынша Қазақстан медико-педагогикалық қауымдастығының вице-президенті Н.Н.Рахальская сөз сөйледі, «Практикалық психологиялық орталық» ҚБ үйлестірушісі Е.А.Кондратюк еліміздегі жасөспірімдердің өз өміріне қол салуы мен соған алып келетін себептерді зерделеудің нәтижелері туралы, сондай-ақ мектептерде әр түрлі жастағы топтар мен өзіне қол салу қаупі жоғары топқа психологиялық қолдау жүйелерін құру туралы, өз өміріне қол салуды болдырмау жөніндегі іс-шаралар туралы айтты.

Жалпы алғанда осы зерттеулердің бәрі балалар мен жасөспірімдердің жыныстық және репродуктивтік денсаулығын қорғаудағы, мектептерде әр түрлі жастағы топтар мен өзіне қол салу қаупі жоғары топқа психологиялық қолдау жүйелерін құрудағы, өз өміріне қол салуды болдырмау бойынша жаңа көзқарастар қалыптастыруға негіз болады деген пікірге тоқталды.

Диалог алаңының отырысының нәтижелері бойынша ұсыныс жобасы талқылынды.

№10 ДИАЛОГ АЛАҢЫ

ДАМУЫНДА ЕРЕКШЕ КҮТІМДІ ҚАЖЕТ ЕТЕТІН БАЛАЛАР

Модератор: Жанат Әнуарбекқызы Омарбекова, ҚР Парламенті Мәжілісінің депутаты, Әлеуметтік-мәдени даму комитетінің мүшесі

Диалог алаңының отырысы барысында мүмкіншіліктері шектеулі балалардың білім алу, медициналық көмек алу құқықтарын жүзеге асыру мәселелері, арнайы әлеуметтік қызметтер көрсетілуі, еңбек және жұмысқа тұру, әлеуметтік қолдау, мәдени, көңіл көтеру және спорттық өмір, сондай-ақ ақпаратқа қол жетімділік мәселелері талқыланды. 

Диалог алаңындағы жұмыс ерекше күтімді қажет ететін балалардың құқықтарын одан әрі қамтамасыз ету үшін халықаралық стандарттарға сәйкес жаңа әдістері мен тәсілдерін әзірлеуге, мемлекетаралық, үкіметтік емес ұйымдар мен қоғамдық институттардың балалардың құқықтарын қорғау жөніндегі өзекті мәселелерді шешу жөніндегі потенциалын дамытуға мүмкіндік береді.

Алаң жұмысына Қазақстан Республикасы Парламенті Мәжілісінің депутаттары, мемлекеттік органдардың өкілдері, шетелдік сарапшылар, Қазақстан Республикасы Президентінің жанындағы әйелдер істері және отбасылық-демографиялық саясат жөніндегі ұлттық комиссияның, қоғамдық бірлестіктердің және жергілікті атқарушы органдардың, Қазақстандағы БҰҰ Балалар қорының өкілдігінің (ЮНИСЕФ) өкілдері қатысты.

ҚР денсаулық сақтау және әлеуметтік даму вице-министрі С.К.Жақыпованың, Литваның балалар құқықтары жөніндегі Өкілетті өкілінің бас кеңесшісі Аудроне Бедорфтің, «ЗУБР» әлеуметтік корпоративтік қоры директорының орынбасары Ю.Н.Натарованың, «Астана медициналық университеті» АҚ неврология кафедрасының доценті, м.ғ.к. Ж.Б.Ахметованың, «ВизардСофт.Ру» ЖАҚ бас директорының орынбасары С.И. Макогонның, «Дара» қорының жобалар менеджері М.Шешембекованың, «Шырақ» мүгедек әйелдер қауымдастығы» ҚБ төрайымы Л.М.Қалтаеваның және басқалардың сөздері тыңдалды.

Диалог барысында ерекше күтімді қажет ететін балалардың құқықтарын қамтамасыз етудегі өзекті мәселелер талқыланды. Балалар құқығын қамтамасыз ету мәселелері Халықаралық конференцияға дайындық барысында көптеген алаңдарда да көтерілді. Азаматтық қоғам тарапынан осы салада жұмысты жақсарту жөніндегі көптеген ұсыныс-пікірлер айтылды, оның бәрі осы кездесулердің нәтижесі бойынша Қазақстан Республикасының Үкіметіне жолданатын болады.

